
OBRADOIROS |  
COLEXIO FONSECA
ORGANIZA | USC
HORARIO | 18.00 H - 21.00 H
PÚBLICO XERAL | ACCESO LIBRE

Xogando na cociña con cores
CIMUS 

Empregando ingredientes que se atopan 
en calquera cociña, extraeremos ADN de 
amorodos. 
Con cultivos “coloreados” de bacterias 
poderemos ver como manipulando o 
xenoma somos capaces de modificar 
algunhas das características dos seres vivos. 
Pequenos cambios no “código” fan que 
cambie a súa cor.

Ciencia molecular en acción:  
do xogo á innovación
CIQUS 

Unha xanela ao fascinante mundo da 
ciencia molecular. Gozaremos dun divertido 
obradoiro para os máis pequenos, que 
mancharán os seus mandiles de cor mentres 
fabrican unha pelota saltadora coas súas 
propias mans. O obradoiro introdúceos na 
química dos polímeros e ensínalles como, 
neste caso, a reacción de polimerización 
pode transformar substancias sinxelas nun 
material con propiedades elásticas.
Ao mesmo tempo, os adultos poderán 
aprender sobre química de vangarda 
e coñecer de primeira man proxectos 
comprometidos coa sustentabilidade: desde 
o uso do metano como materia prima 
para a síntese de produtos farmacéuticos 
e outros produtos de valor engadido ata 
a investigación de novos materiais máis 
sostibles para o almacenamento de enerxía.

A IA sabe se tes fibrilación 
auricular
CITIUS

Algoritmos de IA que analizan en tempo 
real un electrocardiograma para detectar 
fibrilación auricular

ADN, cromosomas e divisións 
celulares
CIMUS  
Neste obradoiro descubriremos os mecanis-
mos de división celular eucariota utilizando 
técnicas de microscopía básica e modelos 
3D de realidade aumentada.  
Grazas a estas técnicas poderemos com-
prender un dos procesos máis relevantes da 
vida, adaptándoo a todos os públicos.

Nanociencia de cores: unha 
práctica para ver o invisible  
CIMUS 

Neste taller observaremos a formación de 
microcápsulas de cores a partir de alxinato de 
sodio e cloruro de calcio mediante o método 
coñecido como xelificación ionotrópica. 
O uso da esferificación está amplamente 
estendido na industria alimentaria e na 
medicina; neste último campo tamén se 
emprega para o encapsulado de fármacos. 

O que ves é o que hai: detectores 
visuais de obxectos sobre FPGA
CITIUS

Detector visual de persoas en tempo real 
sobre un dispositivo programable de portas 
(FPGA).

Chatty: modelos de linguaxe para 
falar polos cóbados
CITIUS 

Chatty permite manter a mesma conversa 
de forma síncrona con varios LLMs dotados 
de distintos roles de asistente. Comproba a 
calidade e sensibilidade dos modelos ante 
distintas configuracións!

O que tes é o que realmente ves: 
detector de eventos cun chip 
CMOS
CITIUS

Detección de cambios nunha escena a 
nivel de píxel con sensores CMOS de alto 
rendemento.

Xogamos limpo: o que se agocha 
nos campos de fútbol e nos 
parques  
CRETUS

Neste obradoiro abordaremos unha 
problemática relacionada co aproveitamento 
de pneumáticos reciclados como superficie 
en parques infantís e recheo en campos de 
fútbol de céspede artificial. Mostraranse 
diversas técnicas analíticas sinxelas que 

permiten a detección e identificación de 
compostos nocivos presentes neste material.  

De medusas fluorescentes a 
bacterias que comen plásticos
CRETUS
Neste obradoiro exploraremos a edición 
xenética a través de exemplos visuais 
como a proteína fluorescente GFP, que 
fai que certas bacterias brillen baixo 
luz UV. Explicarase como modificamos 
xenéticamente as bacterias no laboratorio e 
como se aplican estas técnicas para obter 
bacterias capaces de degradar plásticos, 
ofrecendo así solucións innovadoras fronte á 
contaminación ambiental.

Pasado contaminado
CRETUS

A través dunha escavación simulada de 
esqueletos e materiais didácticos, os e as 
participantes descubrirán como se analizan 
restos óseos para identificar contaminantes 
como o mercurio ou rastrexar enfermidades 
históricas como a peste. Unha proposta 
interactiva que achega a arqueoloxía, a 
contaminación ambiental e a historia da 
saúde desde unha perspectiva científica e 
accesible.

Observa e constrúe os elementos 
fundamentais da materia
IGFAE

Nesta edición da G-Night, desde o IGFAE 
propoñemos un dobre xogo para descubrir 
as compoñentes básicas de todo o que 
coñecemos. Por unha banda, poderemos 
observar o rastro que deixan algunhas 
partículas, a priori invisibles, a través de 
diversos detectores. 
E, por outra, poderemos construír, dunha 
forma amena, algúns núcleos atómicos, 
átomos e moléculas, combinando diferentes 
tipos de quarks e electróns, mediante o kit ‘A 
materia peza a peza’.

Podo xogar con cristais?
ÁREA DE INFRAESTRUTURAS  
DE INVESTIGACIÓN

Traballaremos con dous exemplos de 
formación de cristais in situ. Unha vez 
formados os cristais, analizaremos os 
factores que poden influír no seu aspecto e 
na velocidade da súa formación na natureza. 
 
Construiranse diferentes estruturas 
ordenadas a partir de tetraedros feitos 
con gominolas, o que nos permitirá falar 
dos distintos silicatos, da súa relevancia 
en xeoloxía e de como están organizados 
internamente a partir destas entidades. 
Ademais, exploraremos a relación entre 
este tipo de estruturas e as propiedades 
macroscópicas dalgúns exemplos que se 
presentarán. 

Observaremos varios minerais con 
propiedades singulares e introduciremos o 
concepto de difracción como ferramenta 
fundamental para determinar cales son e 
como se dispoñen os átomos que conforman 
estas estruturas cristalinas.

Descubriendo a biomedicina:  
a ciencia que transforma  
a saúde
IDIS

Acompáñanos nunha fascinante viaxe 
interactiva para descubrir como a 
biomedicina fusiona bioloxía, medicina e 
tecnoloxía avanzada. 

A través de dinámicas actividades e 
explicacións claras, exploraremos como 
este campo innovador está revolucionando 
a prevención, diagnóstico e tratamento de 
enfermidades, mellorando así a vida das 
persoas.

XSCAPE-Material Minds
INCIPIT

Un obradoiro para amosar as propostas 
e os resultados preliminares do proxecto: 
XSCAPE-Material Minds. O seu obxectivo 
é examinar como a nosa cultura material 
(ferramentas, recipientes, roupa, utensilios, 
edificios, paisaxes, etc.) modifica activamente 
os patróns humanos de atención e 
procesamento da información. 
 
O exercicio consiste en varias tarefas ou 
probas sinxelas nas que o participante 
explora unha serie de obxectos ou imaxes de 
diversa natureza e cronoloxía, seleccionados 
polos investigadores como exemplos 
significativos da materialidade humana.

Apagando lumes con números
CITMAGA

Desenvolverase un taller para explicar de 
forma práctica o noso traballo no CITMAga 
no que desenvolvemos algoritmos para 
axudar na xestión dos incendios forestais.

Obradoiro | O pasado foi vexetal.  
Un percorrido pola nosa historia 
da man das plantas
As plantas acompáñanos desde a Prehistoria. 
A partir dunha serie de obxectos e outro 
tipo de evidencias vexetais recuperados en 
contextos arqueolóxicos de diferentes lugares 
do mundo realizaremos un percorrido desde 
a Prehistoria ata o mundo actual. Estas 
mostras que habitualmente analizamos no 
laboratorio, a pesar de ser das máis fráxiles 
que podemos atopar no rexistro arqueolóxico, 
conteñen unha valiosa información que nos 
permite reconstruír microhistorias e episodios 
concretos do noso pasado. 

HORARIO | 19.00 -20.00 H 
DURACIÓN ESTIMADA | 60 MINUTOS

Tarde científica no INCIPIT
Convidámoste a descubrir como a ciencia 
e o patrimonio se entrelazan a través 
dunha experiencia única. Comezaremos 
no Arqueoplanetario, unha cúpula 
envolvente que nos achegará ao mundo 
da arqueoastronomía, revelando como as 
antigas civilizacións interpretaban o ceo. 
A continuación, entraremos no Laboratorio 
de Arqueoloxía Patrimonial, onde se estuda 
o pasado a través de disciplinas como a 
bioloxía, a física, a antropoloxía forense ou 
a arqueoloxía. Aquí verás como se rexistra, 
analiza e interpreta o patrimonio cultural 
dende múltiples perspectivas científicas.
Para rematar, visitaremos o proxecto XSCAPE 
– Mentes Materiais, onde se explora como a 
mente humana se ten relacionado co mundo 
material ao longo da historia. Presentarase 
a innovadora metodoloxía, que convida a 
reflexionar sobre como pensamos, creamos e 
habitamos o noso entorno. 

HORARIO | 17.00 -19.00 H 

PORTAS ABERTAS | INCIPIT
ORGANIZA | INCIPIT (CSIC) 
PÚBLICO XERAL
INSCRICIÓN PREVIA | valorización@incipit.csic.es

Xogando coas mates
CITMAGA 

Xogos e retos interactivos para achegar 
o razoamento matemático e as verdades 
que deste se derivan (teoremas) desde a 
experimentación con construcións, figuras 
xeométricas, algoritmos ou mesmo... cun 
papel e bolígrafo!

Abracadabra matemática
CITMAGA 

Conxunto de actividades que fomentan 
a aprendizaxe activa da álxebra e a 
xeometría. Disporemos de distintos xogos 
e crebacabezas cos cales pasaremos un 
bo rato mentres aprendemos matemáticas. 
Dende trucos con aritmética modular ata 
invariantes de figuras xeométricas, pasando 
por combinatoria e outros conceptos que 
poden aparecer na vida cotiá. As actividades 
adaptaranse ao público.

CHARLAS | PAZO DE SAN XEROME
ORGANIZA | CITMAga E USC
HORARIO | DE 16.30 A 18.00 H

Onde nos leve a curiosidade: a 
revolución de Galois
RELATOR: IBAI OTERO GÓMEZ

Nesta charla exploramos como a 
curiosidade é o motor crucial do pensamento 
matemático. A través da vida de Évariste 
Galois, descubrimos como unha simple 
pregunta levou a unha revolución na 
comprensión das ecuacións. Unha homenaxe 
a quen fixo da curiosidade a súa inspiración 
e que soubo abrir camiños no descoñecido, 
mesmo sen tempo para percorrelos.  
En colaboración con MaEGA (Asociación 
Galega de Estudantes de Matemáticas).

Por que usamos simulacións 
para construír mellor?
RELATOR: ÁNGEL PITA DA VEIGA RAMONDE

A simulación numérica é unha ferramenta  
realmente útil en numerosas aplicacións, 
especialmente en Enxeñaría. Nesta charla 

explicaremos en que consiste e como se 
pode aplicar á optimización de estruturas.

Construción de superficies 
mediante pegados
RELATOR: ALEJANDRO MAJADAS MOURE

Introduciranse esquemas de pegado e 
construiranse superficies con eles mediante 
follas de papel.

Ecuacións diofantianas: como 
Grecia abriu o mundo da teoría 
dos números
RELATORES | ÓSCAR RIVERO SALGADO E JAVIER 
POLO NOCHE

A idea é facer unha presentación sobre 
ecuacións diofantianas e algúns métodos 
de resolución, dende un punto de vista 
divulgativo.
En colaboración con MaEGA (Asociación 
Galega de Estudantes de Matemáticas).

O Seminario de Estudos Galegos: 
aprende xogando!
Neste obradoiro a rapazada descubrirá o 
Seminario de Estudos Galegos (de recente 
centenario) dun xeito moi dinámico e 
entretido a través de diversos xogos e 
actividades. Falaremos desta institución 
cultural creada por estudantes e intelectuais 
galeguistas no ano 1923 co obxectivo de 
estudar dun xeito sistemático e científico 

“todas aquelas cuestións que afecten á vida 
de Galicia”. Desde os restos arqueolóxicos 
á lingua, desde a historia ata as estrelas, 
desde as tradicións e o folclore ata a fauna… 
todas estas cuestión, do máis variadas, foron 
obxecto de interese para os homes e mulleres 
que formaron parte e promoveron o SEG.

DURACIÓN ESTIMADA: 1.5 H
PÚBLICO XUVENIL (9 – 13)
INSCRICIÓN PREVIA: divulgacion@iegps.csic.es

PORTAS ABERTAS | IEGPS
ORGANIZA | IEGPS (CSIC) 
LOCALIZACIÓN | INSTITUTO DE ESTUDOS GALEGOS PADRE SARMIENTO (SAN ROQUE, 2) 
HORARIO | 17.00 H

A pegada das mulleres  
nas rúas de Compostela:  
unha viaxe pola nosa historia

A actividade proposta consiste nunh ruta que 
sairá do IEGPS e que percorrerá as rúas do 
casco histórico compostelán ata rematar de 
novo, no IEGPS. 
Ao longo do roteiro seleccionaranse algúns 
lugares de especial significación para coñecer 

RUTA | IEGPS
ORGANIZA | IEGPS (CSIC) 
INSTITUTO DE ESTUDOS GALEGOS PADRE SARMIENTO | RÚA DE SAN ROQUE, 2 
HORA DE SAÍDA | 19.00 H

a historia das mulleres compostelás desde 
a Idade Media até a contemporaneidade, 
ofrecendo breves explicacións histórico-
artísticas por parte do persoal do IEGPS 
(Miguel García-Fernández, María Rivo 
Vázquez)

DURACIÓN ESTIMADA: 2 HORAS
INSCRICIÓN PREVIA:  
divulgacion@iegps.csic.es

PORTAS ABERTAS | CESGA
ORGANIZA | CESGA, CENTRO DE SUPERCOMPUTACIÓN DE GALICIA
LUGAR | �CESGA, CENTRO DE SUPERCOMPUTACIÓN DE GALICIA
AVDA. DE VIGO, S/N (CAMPUS VIDA)

Viaxe ao interior dun 
Supercomputador.  
Descobre o FinisTerrae III
PRAZAS: 40 POR SESIÓN.  
INSCRICIÓN PREVIA. DÚAS SESIÓNS, CON INICIO 
ÁS 16:00 H E ÁS 17:00 H, RESPECTIVAMENTE.

Visita de aprox. 30 minutos ás instalacións 
do Centro de Supercomputación de Galicia 
onde se atopa instalado o supercomputador 
FinisTerrae III e charla sobre os usos desta 
tecnoloxía na produción de coñecemento 
para a mellora da vida das persoas. 
Coñece de primeira man os usos que a 
comunidade científica galega fai desta 
infraestrutura científico técnica singular do 
Estado e como estes usos afectan ás súas 
vidas.

ESTA ACTIVIDADE REQUIRE RESERVA DE PRAZA


